
Күндізгі бөлімде оқиды
ЖАҢА ОҚУ ЖЫЛЫНДА М.ҚОЗЫБАЕВ АТЫНДАҒЫ СОЛТҮСТІК ҚАЗАҚСТАН УНИВЕРСИТЕТІНІҢ СТУДЕНТТЕРІ ЖАППАЙ КҮНДІЗГІ БӨЛІМГЕ АУЫСТЫРЫЛАДЫ. ОСЫЛАЙША БІЛІМ ОРДАСЫНДА ҚАШЫҚТАН БІЛІМ БЕРУ ТОҚТАТЫЛАДЫ.
Білім және ғылым министрлігінің 2021 жылдың 25-ші қаңтардағы бұйрығына енгізілген өзгерістерге сәйкес, Петропавлдағы жоғары оқу орны дәстүрлі білім беру форматына көшіріледі. Жаңа ережеге сай педагогикалық ғылымдар, құқық, хореография, аспаптық орындау, авиациялық техника және технологиялар, құрылыс, денсаулық сақтау, әскери іс, ветеринария салаларындағы студенттер академиялық кредиттердің жалпы көлемінің 20 пайызын қашықтан, қалған 80 пайызын күндізгі оқу бөлімінде жал- ғастырмақ. Айта кету керек, бұл - білім беру сапасын жақсарту үшін жасалған шара. Университеттің академиялық мәселелер бойынша басқарма мүшесінің міндетін атқарушы Жанар Таласпаеваның айтуынша, қазіргі күні екі сабақ кестесі әзірленіп жатыр. Оның негізінде студенттерге 5 апталық сабақ кестесін қою мүмкіндігі қарастырылуда.
- Бірінші семестрде студенттер 5 апта бойы университетке келіп оқуы тиіс. Осы апталардың 2-уі мектептегі демалыс уақытын қамтиды. Жаңа сабақ кестесі тек толық жинақталған топтарға арналған. Егер де шағынжинақты топтар болса, оған 12 адамнан кіреді. Олар толықтай күндізгі бөлімде оқиды, - дейді Жанар Серкешқызы.

